
Na osnovu člana 69. stav (1) tačka b) Zakona o javnim nabavkama Bosne i Hercegovine ("Službeni 

glasnik BiH", br. 39/14, 59/22 i 50/24), člana 18. Uputstva o pripremi modela tenderske dokumentacije 

i ponuda ("Službeni glasnik BiH", br. 90/14 i 20/15), te Zapisnika o pregledu i ocjeni ponuda broj: 01-36-

105-3021/13 od 02.06.2025. godine, federalni ministar raseljenih osoba i izbjeglica donosi: 

 

O D L U K U 

o poništenju postupka javne nabavke radova 

I 

Poništava se otvoreni postupak javne nabavke za izvođenje građevinskih radova na rekonstrukciji i 

izgradnji 9 stambenih jedinica na području općina Jajce (5 stambenih jedinica) i Dobretići (4 stambene 

jedinice), u okviru Projekta obnove stambenih jedinica za raseljena lica u Bosni i Hercegovini iz 

sredstava Saudijskog fonda za razvoj – SDF, evidencijski broj javne nabavke: 01-36-105-3005/13 od 

27.03.2025. godine. 

II 

Postupak se poništava iz razloga što nijedna od zaprimljenih ponuda nije bila prihvatljiva u skladu sa 

tenderskom dokumentacijom. Naime, pristigle ponude ponuđača nisu ispunila formalno-pravne i 

tehničke uslove iz TD, te su u skladu s navedenim, ispunjeni uslovi iz člana 69. stav (1) tačka b) Zakona 

o javnim nabavkama BiH. 

III 

Ova Odluka će biti objavljena na službenoj internetskoj stranici ugovornog organa u skladu sa članom 

70. stav (6) Zakona o javnim nabavkama BiH. 

 

IV 

Ova Odluka stupa na snagu danom donošenja. 

O b r a z l o ž e nj e 

Na osnovu provedenog postupka ocjene ponuda otvorenog postupka javne nabavke za izvođenje 

građevinskih radova na rekonstrukciji i izgradnji 9 stambenih jedinica na području općina Jajce i 

Dobretići, u okviru projekta obnove stambenih jedinica za raseljena lica u Bosni i Hercegovini, 

finansiranog iz sredstava Saudijskog fonda za razvoj (SDF), imenovana komisija za javnu nabavku dala 

je preporuku za donošenje odluke o poništenju postupka nabavke. 

 

U postupku javne nabavke, objavljenom pod brojem 668-1-3-14-3-18/25 od 04.04.2025. godine, 

procijenjena vrijednost nabavke iznosila je 550.000,00 KM bez PDV-a. 

 

Rok za dostavu ponuda bio je 25.04.2025. godine do 10:00 sati, a u propisanom roku pristigle su dvije 

ponude: Konzorcij: UNIVERZAL uvoz-izvoz d.o.o. Gornji Vakuf i S.O.R. DEKOR GRADNJA Novi 

Travnik, zaprimljena 25.04.2025. u 9:00 sati, ponuda ponuđača„TEHNO-PROMET“ d.o.o. Zenica, koja 

je zaprimljena 25.04.2025. u 9:40 sati. 

http://www.fmroi.gov.ba/


 

Ponude su bile uredno upakovane, zapečaćene i označene, te su pravovremeno otvorene dana 

25.04.2025. godine u 10:30 sati, u prisustvu Komisije za javne nabavke. 

 

Komisija za javnu nabavku izvršila je pregled i ocjenu ponuda dana 28.04.2025. godine, potvrđujući da 

su svi članovi Komisije dali izjave o nepristrasnosti i nisu u sukobu interesa. 

 

Prilikom ocjene formalno-pravnih i tehničkih uslov iz TD utvrđeno je da nijedan od ponuđača nije u 

potpunosti ispunio propisane zahtjeve tenderske dokumentacije. 

 

Ponuda Konzorcija UNIVERZAL uvoz-izvoz d.o.o. Gornji Vakuf i S.O.R. DEKOR GRADNJA Novi 

Travnik nije kvalificirana zbog neispunjavanja uslova iz TD, tačnije tačke 8.3 „Način dostavljanja ponude“ 

- ponuđač nije dostavio traženi broj kopija ponude (jedan original i dvije kopije). Ova nepravilnost 

predstavlja povredu formalno-pravnih zahtjeva, zbog čega je ponuda odbačena u skladu sa članom 68., 

stav (4), podstav i) Zakona o javnim nabavkama („Službeni glasnik BiH“, broj 39/14, 59/22 i 50/24). 

 

Ponuda ponuđača TEHNO-PROMET d.o.o. Zenica nije kvalificirana jer nije dostavljena valjana potvrda 

poslovne banke o solventnosti koja pokriva traženi period od 6 mjeseci unazad od datuma objave 

obavještenja o nabavci (od 04.10.2024. do 04.04.2025.). Dostavljena potvrda banke nije obuhvatila 

navedeni period, čime ponuda ne ispunjava ekonomsko-finansijske uslove tenderske dokumentacije. 

Stoga je ponuda odbačena u skladu sa članom 68., stav (4), podstav i) Zakona o javnim nabavkama. 

 

S obzirom na navedene okolnosti, nijedan ponuđač nije ispunio uslove za kvalifikaciju, te su sve pristigle 

ponude odbačene kao nepotpune i neusklađene sa zahtjevima tenderske dokumentacije. 

 

Uzimajući u obzir naprijed navedeno, primjenom člana 69. stav (1), tačka b), stav (2) tačka d) i člana 

70. stav (1) i (4) Zakona o javnim nabavkama („Službeni głasnik BiH” broj: 39/14), odlučeno je kao u 

dispozitivu ove Odluke. 

 

POUKA O PRAVNOM LIJEKU: 
Protiv ove Odluke svaki od ponuđača koji je učestvovao u postupku nabavke može izjaviti žalbu u roku 
od 10 (deset) dana od dana prijema ove Odluke.  
 
Žalba se izjavlјuje Uredu za razmatranje žalbi Bosne i Hercegovine, putem ugоvornog organa Federalnog 
ministarstva raseljenih osoba i izbjeglica u pisanoj formi direktno ili preporučenom poštanskom pošilјkom 
na adresu ugovornog organa. Žalba se podnosi u najmanje 3 (tri) primjerka.  

 
   M I N I S T A R 

 
                  Nerin Dizdar 

Dostaviti: 

• Svim učesnicima u postupku  

• Web stranica Ministarstva 

• Dokumentacija komisije 

• a/a 
 

 

 

 

 



                                                                                                                              

 
 
 
 
 
 
 
 

 
 
 


